
1. Կարգավորման ենթակա ոլորտի կամ խնդրի սահմանումը, առկա իրավիճակը, անհրաժեշտությունը.

[bookmark: _GoBack]2020 թվականի նոյեմբերի 9-ից Արցախի Հանրապետության կարիքների համար Հայաստանի Հանրապետություն ներմուծված բեռները ձևակերպվում էին <<Հրաժարում հօգուտ պետության>> ընթացակարգով՝ Արտակարգ իրավիճակների նախարարությանը տրամադրելու նպատակով:  Նախարարությունն իր հերթին բեռը ստանալուն պես օպերատիվ կարգով այն հանձնում էր Հայաստանի Հանրապետությունում Արցախի Հանրապետության մշտական ներկայացուցչությանը՝ Արցախ ուղարկելու նպատակով:
          2021 թվականի դեկտեմբեր ամսին Ֆրանսիայից և Իտալիայից ուղարկվել են բեռներ նախատեսված Արցախի Հանրապետության կարիքների համար: Վերոնշյալ բեռները Հայաստանի Հանրապետությունում Արցախի Հանրապետության մշտական ներկայացուցչուցչի 21.12.2021 և 30.12.21 թվականներին ՀՀ պետական եկամուտների Արարատյան մաքսային վարչությանն ուղղված դիմումների համաձայն՝ նույնպես ձևակերպվել են <<Հրաժարում հօգուտ պետության>> ընթացակարգով, սակայն   Հայաստանի Հանրապետության 2020 թվականի հոկտեմբրի 5-ի N 1638-Ն որոշմամբ սահմանված ընթացակարգերով հնարավոր չի եղել ձևակերպել և փոխանցել Արցախի Հանրապետությանը:
Սույն նախագծով նախատեսվում է Ֆրանսիայից և Իտալիայից Հայաստանի Հանրապետություն ներմուծված հումանիտար օգնությունը փոխանցել Արտակարգ իրավիճակների նախարարությանը, որից հետո մեկամսյա ժամկետում Արտակարգ իրավիճակների նախարարությունը գույքը հանձնելու է Արցախի Հանրապետության ներքին գործերի նախարարության արտակարգ իրավիճակների պետական ծառայությանը:
 2. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Արտակարգ իրավիճակների նախարարության կողմից:
3. Կարգավորման նպատակները, ակնկալվող արդյունքը.
Սույն նախագծի ընդունման արդյունքում ակնկալվում է Ֆրանսիայից և Իտալիայից Հայաստանի Հանրապետություն ներմուծված հումանիտար օգնությունը հանձնել Արցախի Հանրապետության ներքին գործերի նախարարության արտակարգ իրավիճակների պետական ծառայությանը:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Չի բխում:
5. Սույն որոշման ընդունման կապակցությամբ Հայաստանի Հանրապետության գործող իրավական ակտերում փոփոխություններ և/կամ լրացումներ կատարելու, ինչպես նաև նոր իրավական ակտերի ընդունման անհրաժեշտություն չի առաջանում:
6. Սույն որոշման ընդունման դեպքում պետական բյուջեում ծախսերի և եկամուտների էական ավելացում կամ նվազեցում չի առաջանում:


